
NJOFTIM PËR SHTYP 

 

Rasti:   Krijimi i një sipërmarrje të përbashkët Joint-Venture me funksione të plota nga shoqëria 
Daimler Truck AG dhe shoqëria Aktiebolaget Volvo. 
 

Pranë Autoritetit të Konkurrencës, është depozituar shkresa Nr. 395 Prot., protokoll i AK, datë 
03.11.2020 “Njoftim përqendrimi”, ku jemi njoftuar në lidhje me transaksionin e propozuar që ka 
të bëjë me krijimin e një sipërmarrje të përbashkët Joint-Venture me funksion të plotë nga  shoqëria 
Daimler Truck AG dhe shoqëria Aktiebolaget Volvo. 

Palët në marrëveshje janë: 

Daimler Truck AG, është një shoqëri e regjistruar në regjistrin e gjykatës lokale të Shtutgartit, 
Gjermani. Daimler Truck AG prodhon kamionë dhe autobusë. Daimler AG (shoqëria mëmë e 
Daimler Truck AG), është një shoqëri  aksionare e themeluar sipas legjislacionit Gjerman. Daimler 
së bashku me filialet e saj, është një prodhues lider global i automjeteve luksoze për pasagjerë dhe 
tregtie me një prani të fortë në industrinë e automjeteve elektrike. 

Aktiebolaget Volvo është një shoqëri  me përgjegjësi të kufizuar, e regjistruar në Suedi. 

Daimler Truck Fuel Cell GmbH & Co. KG është një ortakëri e kufizuar e themeluar në shtetin 
Gjerman.  

DTFC Verwaltungsgesellschaft GmbH është një shoqëri me përgjegjësi të kufizuar, e regjistruar 
në Shtutgart. 

Shoqëria Joint Venture (Entiteti FC/ IP Holding ), do të jetë një shoqëri e vendosur fillimisht 
në Gjermani dhe një emër dhe markë e re për Entitetin FC dhe produktet e tij do të përcaktohet 
bashkërisht nga palët. pKjo sipërmarrje e përbashkët synon zhvillimin, prodhimin, shitjen dhe 
mirëmbajtjen e teknologjisë së baterive me lëndë djegëse për Kamionët e Tonazhit të Rëndë. 

Palët në marrëveshje realizojnë të ardhura në Shqipëri nëpërmjet shitjes së automjeteve, përmes 
distributorëve të pavarur -palë të tretë, të markave Mercedes Benz, Smart EQ, Volvo, Renault etj. 

Nga shqyrtimi i dokumentacionit, rezulton se transaksioni i njoftuar është në përputhje me nenet  
10 dhe 12 të Ligjit Nr. 9121, datë 28.07.2003 “Për Mbrojtjen e Konkurrencës”, i ndryshuar, sipas 
të cilit duhet respektivisht të realizohet ndryshimi i qëndrueshëm i kontrollit si dhe të plotësohen 

kriteret e xhiros. 

Për sa më sipër, ky transaksion është objekt autorizimi nga Komisioni i Konkurrencës.  

Autoriteti fton palët e interesuara, që brenda pesë ditëve nga shpallja e njoftimit, të shprehin 
opinionet e tyre për transaksionin e njoftuar.  

Opinionet mund të dërgohen pranë Autoritetit të Konkurrencës me fax (Nr. 0355 4 2234 
497), me postë në adresën: Autoriteti i Konkurrencës, Rr. “Sami Frashëri”, Nr. 4, Kati IV 
Tiranë; apo me e-mail në adresën competition@caa.gov.al.       

